
 � 24 oktyabr 2011-ci il  Azərbaycanın  müstəqillik 
tarixində beynəlxalq diplomatik uğurlar sırasına 
daxil olan növbəti əlamətdar hadisə kimi yadda qalıb. 
Həmin gün  BMT Baş Məclisinin plenar iclasında gizli 
səsvermənin nəticələrinə əsasən, respublikamız 2012-
2013-cü illərdə Şərqi Avropa bölgəsini Təhlükəsizlik 
Şurasında təmsil edəcək yeni  qeyri-daimi üzv seçildi. 
Azərbaycanın BMT Təhlükəsizlik Şurasına qeyri-daimi 
üzv seçilməsi  respublikamızın beynəlxalq müstəvidə 
qazandığı son dərəcə böyük siyasi və diplomatik qələbə  
idi.  Bu uğur, həm də Azərbaycanın öz milli maraqlarının 
beynəlxalq səviyyədə müdafiəsi baxımından daha geniş 
imkanlar yaradırdı.

Göründüyü kimi,  
müstəqilliyinin 20-ci ilini  yaşa-
yan  Azərbaycanın  beynəlxalq 
miqyasda, dünyanın ən aparı-
cı beynəlxalq təşkilatında 155 
ölkənin etimadını qazanması  
ölkəmizə olan inam və etibarın 
bariz nümunəsi idi. Bu, həm də  
Prezident İlham Əliyevin qətiyyətli 
və uğurlu xarici siyasətinin məntiqi 
nəticəsi idi...

Azərbaycan dövlət 
müstəqilliyini bərpa etdikdən sonra  
qarşıya qoyulan əsas vəzifələrdən 
biri beynəlxalq aləmə inteqrasiya 
olunmaq, inkişaf etmiş dövlətlərlə 
əməkdaşlığı genişləndirmək və 
demokratik prinsiplərə önəm 
vermək olmuşdur. Xalqımızın haqq 
səsinin dünyaya çatdırılması və 
obyektiv ictimai rəyin formalaşdı-
rılması, eləcə də dünya dövlətləri 
ilə qarşılıqlı əlaqələrin inkişaf 
etdirilməsi  baxımından beynəlxalq 
təşkilatların üzvü olmaq böyük 
önəm daşıyırdı. 1991-ci il oktyab-
rın 29-da  müstəqil Azərbaycan 
BMT-nin Baş Məclisinə və dünya 
dövlətlərinə müraciət edərək, 
BMT-yə üzv qəbul olunmasını 
xahiş etmişdir. Beləliklə, BMT 
Baş Məclisinin 1992-ci il martın 
2-də keçirilən 46-cı sessiyasında 
Azərbaycan Respulikasının BMT-
nin üzvlüyünə qəbul olunması 
barədə qətnamə qəbul edildi. 
1992-ci il martın 6-da Nyu-Yorkda 
Azərbaycanın BMT yanında Daimi 
Nümayəndəliyi fəaliyyətə başla-
mış, həmin ilin noyabr ayında isə 
BMT-nin Azərbaycanda Daimi 
Nümayəndəliyi açılmışdır. 

Həmin dövrdə ölkəyə rəhbərlik 

edənlərin dövlət idarəçiliyindəki 
naşılığı  nəticəsində yenicə 
müstəqilliyini bərpa etmiş 
Azərbaycan nüfuzlu beynəlxalq 
təşkilatlarla əlaqələrinin davam 
etdirilməsinə nail ola bilmədi. 
Xalqın təkidi ilə ulu öndər Heydər 
Əliyevin ölkə rəhbərliyinə qayı-
dışından sonra Azərbaycanın 
nüfuzlu beynəlxalq qurumlarla, 
o cümlədən BMT ilə əlaqələrinin 
möhkəmləndirilməsi istiqamətində 
qətiyyətli addımlar atıldı. Prezident 
Heydər Əliyev 1994-cü ilin sent-
yabrında  BMT Baş Assambleya-

sının 49-cu sessiyasında iştirak 
edərək, bu nüfuzlu  beynəlxalq 
təşkilatın tribunasından ölkəmiz 
ilə bağlı, xüsusilə, Ermənistanın 
Azərbaycana təcavüzü və Dağ-
lıq Qarabağ problemi haqqında 
həqiqətləri dünya ictimaiyyətinin 
diqqətinə çatdırmışdır. 1995-ci 
ilin oktyabrında BMT-nin 50 illik 
yubileyi ilə bağlı keçirilən BMT 
Baş Məclisinin xüsusi təntənəli 
iclasında iştirak edən Heydər 
Əliyev bu qurumun yüksək 
kürsüsündən dünya dövlətlərinə 

müraciət edərək, mövcud qlobal 
problemlərə dair Azərbaycan Res-
publikasının prinsipial mövqeyini 
açıqlamış, xüsusilə, Ermənistanın 
təcavüzünün aradan qaldırılması 
ilə bağlı beynəlxalq səylərin artırıl-
masına çağırmışdır. Bundan sonra 
ölkəmizin  bu qurumla əlaqələrinin 
möhkəmləndirilməsi istiqamətində  
mühüm əhəmiyyətli tədbirlər 
həyata keçirilmişdir. 

2000-ci ilin sentyabr ayında 
BMT-də Minilliyin sammitində 
çıxış edən Prezident Heydər 
Əliyev Ermənistan–Azərbaycan, 
Dağlıq Qarabağ münaqişəsinin 

aradan qaldırılmasına dair 
Azərbaycanın mövqeyini bir daha 
bəyan etmişdir. Əməkdaşlığın 
getdikcə möhkəmləndirilməsi 
istiqamətində atılan addımlar 
Azərbaycanın BMT-dəki Daimi 
Nümayəndəliyinin həm BMT, 
həm də onun ixtisaslaşdırılmış 
qurumları ilə siyasi, iqtisadi, 
elmi-texniki, mədəni və humanitar 
sahələrdə əməkdaşlıqda özü-
nü büruzə verdi. Siyasi sahədə 
əməkdaşlığın əsas məqsədi 
Ermənistanın Azərbaycana qarşı 

təcavüzünün genişləndiyi bir vaxt-
da beynəlxalq birliyin diqqətini 
münaqişə bölgəsində baş verən 
hadisələrə cəlb etmək və dünya 
ictimaiyyətində obyektiv rəy for-
malaşdırmaq idi. 

Ulu öndərin siyasi kursunu 
layiqincə davam etdirən Prezi-
dent İlham Əliyev beynəlxalq 
təşkilatlarla əməkdaşlığı daha 
da möhkəmləndirməyi, nüfuzlu 
qurumlara  üzv olmağı və həmin 
qurumların tədbirlərində fəal 
iştirak etməyi dövlət siyasətinin 
prioritetinə çevirdi. 

Dövlətimizin başçısının düşü-

nülmüş siyasi kursu nəticəsində  
Azərbaycanın BMT üzvlüyünə 
daxil olması ilə yaranan qarşılıqlı  
əlaqələr daha da genişlənərək, 
çoxşaxəli əməkdaşlığa çev-
rildi.  Bu da respublikamızın 
müstəqil dövlət kimi inkişafında, 
beynəlxalq aləmdə  mövqeyinin 
möhkəmləndirilməsində  mü-
hüm rol oynadı. Eyni zaman-
da, Azərbaycan da bu nüfuzlu 
beynəlxalq təşkilatın daha 
səmərəli fəaliyyət göstərməsinə, 
beynəlxalq təhlükəsizliyin və 

sülhün  qorunmasına öz töhfəsini 
verdi. 

Azərbaycan  BMT-nin isla-
hatlar nəticəsində yaradılmış 
İnsan Hüquqları Şurasına seçilən 
ilk 47 ölkədən biri olmuş və 
2006–2009-cu illəri əhatə edən 
üzvlük müddətində öz səmərəli 
fəaliyyəti ilə bu qurumun işinə  
layiqli  töhfəsini vermişdir. Şu-
rada göstərdiyi fəallığın nəticəsi 
olaraq, ölkəmiz  BMT-nin Cenevrə 
şəhərindəki bölməsi və digər 
beynəlxalq təşkilatlar yanında 
daimi nimayəndəsi  2008–2009-
cu illər üzrə İnsan Hüquqları 
Şurasının  vitse-sədri məruzəçisi 
seçilmişdir.

Azərbaycanın BMT 
Təhlükəsizlik Şurasının qeyri-dai-
mi üzvü seçilməsi respublikamızın 
beynəlxalq müstəvidə  reytinqinin 
yüksəlməsinin  təsdiqi idi. Ölkəmiz  
iki il müddətində  iki dəfə növbə 
ilə – 2012-ci ilin may və 2013-
cü ilin sentyabr aylarında 1 ay 
müddətinə Təhlükəsizlik Şurasının 
sədri funksiyalarını yerinə yetirdi. 
Təhlükəsizlik Şurasına sədrliyi 

dövründə bu qurumun fəaliyyət 
gündəliyini müəyyən etməklə, 
dünyadakı hadisələrlə bağlı qərar 
qəbuletmə prosesinin fəal iştirak-
çısına çevrildi. Azərbaycan Yaxın 
Şərq, Afrika və Balkan regionla-
rında cərəyan edən proseslər, o 
cümlədən dünya ictimaiyyətinin 
diqqət mərkəzində olan sülh 
və beynəlxalq təhlükəsizlik, 
terrorizmə qarşı mübarizə və 
münaqişələrin həll edilməsi kimi 
digər qlobal əhəmiyyətli məsələləri 
Təhlükəsizlik Şurasının gündəliyi 
çərçivəsində müzakirəyə çıxardı. 
Ən vacibi isə Azərbaycan Dağlıq 
Qarabağ münaqişəsini prioritet 
məsələ kimi diqqət mərkəzində 
saxladı.

Azərbaycanın BMT 
Təhlükəsizlik Şurasına qeyri-daimi 
üzv seçilməsi ölkəmiz üçün böyük 
uğur olmuşdur. Azərbaycanın 
bu uğurunun əhəmiyyətini 
qiymətləndirmək üçün təkcə onu 
vurğulamaq kifayətdir ki, SSRİ-nin 
süqutundan sonra TŞ-də SSRİ-
nin varisi qismində daimi üzv olan 
Rusiya istisna olmaqla, müstəqillik 
qazanmış 15 keçmiş sovet 
respublikasından yalnız Ukrayna 
2000-ci ildə BMT TŞ-yə üzv ola 
bilmişdi.

Prezident İlham Əliyev 
səsvermənin nəticəsindən 
dərhal sonra xalqı təbrik et-
miş və ölkəmizin həyatında 
çox əlamətdar və tarixi hadisə 
baş verdiyini bildirmişdir. BMT 
Təhlükəsizlik Şurasının dünyanın 
ən mötəbər qurumu olduğunu 
bildirən  dövlətimizin başçısı  
Azərbaycanın müstəqil dövlət kimi 
artıq bu qurumun üzvü olmasını 
çox böyük qələbə adlandırmışdır. 
Ölkə başçısı bəyan etmişdi ki, 155 

ölkənin Azərbaycanı dəstəkləməsi 
ölkəmizə inamın, etimadın 
göstəricisidir: “Müstəqilliyimiz 
dövründə – 20 il ərzində belə 
böyük uğurun əldə edilməsi, 
doğrudan da, tarixi nailiyyətdir. 
Biz 20 il ərzində müstəqil ölkə 
kimi özümüzü dünyada təsdiq edə 
bilmişik. Biz sübut edə bilmişik ki, 
Azərbaycan etibarlı tərəfdaşdır, 
Azərbaycan dost ölkədir və 
dostların sayının artması bizim 
siyasətimizin təntənəsidir. Bu, 
Azərbaycan xalqının və dövlətinin 
qələbəsidir”. 

Prezidentin  təbrikində 
qeyd edilirdi ki, Azərbaycan bu 
təşkilatda sadiq olduğu ideallara, 
sülhə, təhlükəsizliyə, demokratiya-
ya, ədalətə xidmət edəcək.

Azərbaycan Cənubi Qafqaz 
və Mərkəzi Asiya regionunda 
BMT Təhlükəsizlik Şurasına 
qeyri-daimi üzv  seçilən ilk ölkədir. 
Bu tarixi hadisə respublikamı-
zın   dünya miqyasında  artan  
siyasi nüfuzunun göstəricisi kimi 
qiymətləndirilməlidir.  Bununla ya-
naşı, Azərbaycan dünya dövlətləri 
ilə ikitərəfli və çoxtərəfli əlaqələr 
quraraq bunu dövlətlərarası sivil 
münasibətlər müstəvisində daim 
inkişaf etdirir. Prezident İlham 
Əliyev tərəfindən  həyata keçirilən  
uğurlu xarici siyasət kursu 
nəticəsində Azərbaycan hazırda 
sürətlə inkişaf edən,  davamlı icti-
mai-siyasi sabitliyə malik, yüksək 
iqtisadi göstəricilərə nail olan və 
dünya ictimaiyyətinin rəğbətini 
qazanan dövlətlərdəndir. 

Əliqismət BƏDƏLOV,  
“Xalq qəzeti”

 � Xalqımızın müdrik lideri Prezident İlham Əliyevin 
təşəbbüsü və rəhbərliyi ilə Azərbaycanda geniş struktur 
islahatlarına start verilib. Məqsəd iqtisadi idarəetmə 
mexanizmini təkmilləşdirmək, ölkəmizin hərtərəfli inkişaf və 
tərəqqisini sürətləndirməkdir. 

Dünya təcrübəsi göstərir ki, 
uğurlu islahatlar dövlət və hökumət 
başçılarının buna siyasi iradə nüma-
yiş etdirdiyi ölkələrdə mümkündür. 
Azərbaycan Prezidenti dəfələrlə 
bildirib ki, ölkəmizdə sosial-iqtisadi 
islahatların qarşısını heç bir qüvvə ala 
bilməz. İslahatlar bundan sonra da 
qətiyyətlə davam etdiriləcək. 

Azərbaycan dövlətinin 
siyasətinin mərkəzində Azərbaycan 

vətəndaşlarının maraqları dayanır. 
Azərbaycan xalqı bunu görür və 
yüksək qiymətləndirir.  Xalqımız öz 
sevimli lideri, Prezident İlham Əliyevin 
rəhbərliyi ilə həyata keçirilən islahat-
ları birmənalı olaraq dəstəkləyir.  

Azərbaycanda ötənilki prezident 
seçkilərindən sonra bütün əsas 
istiqamətlər üzrə mühüm hədəflər 
müəyyən edilib. Bu hədəflər ölkə 
iqtisadiyyatını şaxələndirmək, qeyri-
neft sektorunun sürətli inkişafını təmin 
etmək, son nəticədə xalqımızın maddi 
rifahını daha da yaxşılaşdırmaq və 
sairdir. Bu hədəflərə çatmaq üçün cid-
di struktur və kadr islahatları aparılır.  

Görünən budur ki, son vaxtlar 
Azərbaycan iqtisadiyyatının əksər  
sahələrində, xüsusilə, vergi və göm-
rük istiqamətlərində aparılan isla-

hatlar, şəffaflıqla bağlı addımlar öz 
səmərəsini verməkdədir. Təkcə belə 
bir faktı qeyd etmək yetər ki, göm-
rük və vergi orqanları doqquz ayda 
büdcəyə plandan əlavə 700 milyon 
manatdan çox vəsait daxil ediblər. 
Bu, olduqca böyük göstəricidir. 

Hər bir islahatın uğuru, ilk 
növbədə, kadrların düzgün seçilməsi 
və yerləşdirilməsi sayəsində 
mümkün ola bilər. Azərbaycanda 

bu istiqamətdə artıq ciddi uğurlu 
dəyişikliklər baş verir. Ölkəmizdə 
yüksək savada, biliyə sahib olan, 
istedadlı, kreativ gənc kadrlar yüksək 
vəzifələrə irəli çəkilir.

Bəzi şəxslərin yanlış təsəvvürünə 
görə, elə sahələr var ki, orada islahat-
lar aparıla bilməz. Hesab olunurdu ki, 
vergi sistemində islahat aparmaq çox 
çətindir, hətta mümkünsüzdür.  Lakin 
Vergilər naziri (artıq İqtisadiyyat naziri 
– müəllif) Mikayıl Cabbarov qısa vaxt 
ərzində bu sahədə ciddi islahatlar 
apardı və nəzərəçarpan uğurlar qa-
zana bildi. Büdcəyə 100 milyonlarla 
manat əlavə vəsait daxil oldu.

Sirr deyil ki, sosial müdafiə 
sahəsində pozuntular çox olub. Yeni 
nazir Sahil Babayev bunları üzə 
çıxardı və hazırda bu istiqamətdə çox 

ciddi islahatlar aparılır. Təəssüf ki, bu 
gün hətta iqtidarda olanlardan bəziləri 
də islahatlara qarşı çıxırlar.

Bu barədə danışarkən Prezident 

İlham Əliyev deyib: “Əgər kimsə he-
sab edir ki, biz bununla barışmalıyıq, 
səhv edir. Çünki islahatlara alternativ 
yoxdur. Kim bu yolun yolçusudursa, 
əlbəttə, işləyəcək. Amma, kim buna 
qarşı çıxır və altdan-altdan bizim 
işimizə mane olmaq istəyir, əlbəttə ki, 
biz belə adamlarla bir yolun yolçusu 
ola bilmərik. Ona görə bir də demək 
istəyirəm ki, əhali də bilsin və hər 
kəs mənim sözümü eşitsin. Çox 
güclü siyasi iradə ortaya qoyulub. Biz 
Azərbaycanı müasir, sürətlə inkişaf 
edən, şəffaflığı öz siyasətində bayraq 
edən ölkə kimi görmək istəyirik və 
buna nail olacağıq. Heç kim bu işdə 
bizə mane ola bilməz”.

Kənd Təsərrüfatı Nazirliyi strateji 
əhəmiyyət daşıyan bir qurumdur. 
Uzun illər bu sahəyə böyük investi-
siyalar qoyulub, lakin aqrar sahədə 
artım 2-3 faizdən yuxarı qalxmırdı.  
Bir müddət əvvəl bu nazirliyə İnam 
Kərimov rəhbər  təyin olunub. Yeni 
nazirin rəhbərliyi ilə burada yaradılan 
işgüzar ab-hava nəticəsiz qalmadı. 
Qısa müddət ərzində bu sahədə də 
ciddi irəliləyiş müşahidə olunmağa 
başlandı. Nəticə göz qabağında-
dır: Kənd təsərrüfatı məhsullarının 
istehsalı doqquz ayda 7 faizdən çox 
artmışdır. 

Ölkəmizdə struktur islahatları 
geniş miqyas alıb. Dünən Prezident 
İlham Əliyev “Azərbaycan Respub-
likasının İqtisadiyyat Nazirliyinin 
funksiyalarının və strukturunun 
genişləndirilməsi haqqında” Fərman 
imzalayıb. Fərmanda deyilir ki, 
ölkənin davamlı inkişafının təmin 
edilməsi məqsədilə aparılan sosial-

iqtisadi islahatların dərinləşdirilməsi, 
iqtisadiyyatın şaxələndirilməsi, 
qeyri-neft sektorunda daha yüksək 
əlavə dəyərin yaradılması və ixrac 
potensialının artırılması vəzifələri 
müvafiq sahələrdə struktur 
dəyişikliklərinin sürətləndirilməsini 
və dövlət idarəetmə strukturunun 
təkmilləşdirilməsini zəruri edir.

Vergilər Nazirliyi, Əmlak 
Məsələləri Dövlət Komitəsi və Anti-
inhisar və İstehlak Bazarına Nəzarət 
Dövlət Agentliyi müvafiq dövlət 
xidmətləri statusunda İqtisadiyyat 
Nazirliyinin strukturuna daxil edilib.

İnanırıq ki, bu sahədə başlanan 
struktur dəyişiklikləri burada maksi-
mum şəffaflığın, dürüstlüyün olması-
na şərait yaradacaq, rüşvətxorluğa, 
korrupsiyaya son qoyulmasına kömək 
edəcək. 

Azərbaycanda struktur islahatları, 
yeni kadrların irəli çəkilməsi şəffaf 
şəraitdə baş verir. Bu il  oktyabrın 22-
də Prezident İlham Əliyev Şahin Mus-
tafayevi yeni vəzifəyə – Baş Nazirin 
müavini vəzifəsinə təyin olunması 
ilə əlaqədar qəbul edib. Dövlətimizin 
başçısı İqtisadiyyat nazirinin 
fəaliyyətini yüksək qiymətləndirərək 
dedi ki, onun işindən razıdır. Ona 
görə qərara gəlib ki, Ş.Mustafayevi 
Baş Nazirin müavini vəzifəsinə təyin 
etsin. 

Baş Nazirin yeni müavininin 
qarşısında mühüm vəzifələr durur. 
Prezident vurğulayıb ki, Azərbaycan 
iqtisadiyyatı son 15 il ərzində üç 
dəfədən çox artıb. Ancaq biz onu 
da bilməliyik ki, bu artım daha çox 
neftin hasilatının artırılması hesabına 
mümkün olubdur. İndi bütün diqqət 
ölkə iqtisadiyyatının digər sahələrinin, 
xüsusilə, qeyri-neft sektorunun sürətli 
inkişafını təmin etməyə yönəlməlidir. 

Məlumdur ki, ölkəmizin idarəetmə 
sistemində həyata keçirilən struktur 
islahatlarının aparılmasında məqsəd 
Azərbaycanın dayanıqlı iqtisadi və  
sosial inkişafını təmin etməkdir.  Hər 
kəsə bəllidir ki, Azərbaycan dövlətinin 
siyasətinin mərkəzində Azərbaycan 
vətəndaşlarının maraqları dayanır. 
Azərbaycan xalqı bunu görür və 
yüksək qiymətləndirir.  

Məsaim ABDULLAYEV, 
“Xalq qəzeti”

2011-ci ildə Azərbaycan BMT-nin Təhlükəsizlik Şurasına 
qeyri-daimi üzv seçildi. 155 ölkə Azərbaycana səs verdi. Üzv 
dövlətlərin tam əksəriyyəti Azərbaycana və onun siyasətinə 
öz dəstəyini nümayiş etdirdi. Həmin vaxt cəmi 20 yaşı olan 
ölkə üçün bu, böyük nailiyyət oldu.

İlham ƏLİYEV  
Azərbaycan Respublikasının Prezidenti

Mən Əli Əsədovu bu vəzifəyə təyin edərkən ona bir 
çox vəzifələr tapşırdım. Onun qarşısına vəzifə qoydum ki, 
islahatlar aparılmalıdır, o cümlədən kadr islahatları. Müasir 
dünyagörüşlü, müasir iqtisadiyyatı bilən, savadlı gənc 
kadrlar işə cəlb edilməlidir. Biz XXI əsrdə yaşayırıq, köhnə 
təfəkkürlə, köhnə biliklərlə gələcəyə necə gedə bilərik?

İlham ƏLİYEV 
Azərbaycan Respublikasının Prezidenti 

Böyük siyasi və 
diplomatik qələbə  

Səkkiz il əvvəl oktyabrın 24-də Azərbaycan  
BMT Təhlükəsizlik Şurasının qeyri-daimi üzvü seçilib

Azərbaycanda uğurlu 
struktur islahatları aparılır 
Gənc, təşəbbüskar, kreativ kadrların irəli çəkilməsi məmnunluq doğurur

ADA Universitetində  
Lütfi Zadənin elmi irsinə həsr 

edilən konfrans keçirilir
 � Oktyabrın 23-də ADA Universitetində 

“İnformasiya və kommunikasiya 
texnologiyalarının tətbiqi (AICT 2019)” 
mövzusunda 13-cü beynəlxalq konfrans öz işinə 
başlayıb. 

Tədbirdə çıxış edən ADA 
Universitetinin rektoru, səfir 
Hafiz Paşayev görkəmli alim 
Lütfi Zadənin elmi irsinə 
həsr olunan konfransın 
informasiya – kommunikasi-
ya texnologiyalarının (İKT) 
beynəlxalq tətbiqi sahəsinə 
töhfə verəcəyini bildirib.

ADA-da fəaliyyət 
göstərən İnformasiya tex-
nologiyaları və mühəndislik 
fakültəsi barədə məlumat 
verən rektor qeyd edib ki, 
universitetdə Lütfi Zadənin 
irsinə həsr olunan təqaüd 
proqramı təsis edilib. Bu 
təqaüd ADA Universitetində 
təhsil aldıqları müddət 
ərzində fakültənin aka-
demik göstəricilərini 
yüksək saxlamağı bacaran 
tələbələrinə verilir. Diqqətə 
çatdırılıb ki, dünyanın 20-
dən çox ölkəsinin alim və 
mütəxəssisləri konfransda 
bir araya gələrək İKT-nin 
elm, təhsil, biznes, sənaye, 
idarəetmə, tibb, sosial və 
humanitar sahələrdə tətbiqi 

ilə bağlı ən son yenilikləri 
bölüşəcək, müzakirə və 
təbliğ edəcəklər. 

Daha sonra AMEA-nın 
vitse-prezidenti, AMEA 
İnformasiya Texnologiya-
ları İnstitutunun direktoru, 
akademik Rasim Əliquliyev 
qeyd edib ki, builki AICT 
konfransının Azərbaycanda 
anadan olan, inanılmaz 
nailiyyətləri ilə  bütün dünya 
ictimaiyyətinə xidmət edən 
və nəhayət, öz istəyinə 
görə Vətəni Azərbaycanda 
dəfn olunan  professor Lütfi 
Zadənin xatirəsi və elmi 
irsinə həsr olunması böyük 
şərəfdir. Qeyri-səlis  texnolo-
giyaların vətəni kimi tanınan 
Azərbaycanın gələcəkdə 
4-cü sənaye inqilabı 
dövründə bütün “ağıllı” qur-
ğular, intellektual kiber-fiziki 
sistemlər, Big Data analiti-
kası və digər süni intellektə 
əsaslanan varlıqlar üçün 
lokomotiv olacağı danılmaz-
dır. Akademik deyib: “Süni 
intellekt, Soft Computing 

və digər qeyri-səlis “ağıl-
lı” texnologiyaların nəzəri 
əsaslarının inkişaf etdirilməsi 
və insan fəaliyyətinin müxtəlif 
sahələrində tətbiq edilməsi 
Azərbaycan elminin prioritet 
istiqamətlərindən biridir”.

O, Prezident İlham 
Əliyev tərəfindən potensia-
lın artırılması, postsənaye 
cəmiyyətinin müxtəlif 
sahələrində yüksək tex-
nologiyaların tətbiqi və 
məlumatlandırma prosesinin 
sürətləndirilməsi üçün bir 
çox strateji layihələr, dövlət 
proqramları və konsepsiya-
lar qəbul edildiyini diqqətə 
çatdırıb.

ADA Universitetinin 
İnformasiya texnologiyaları 
və mühəndislik fakültəsinin 
dekanı Araz Yusubov XXI 
əsrin informasiya – kom-
munikasiya texnologiyaları 
əsri olduğunu vurğulayıb, 
qloballaşma dövründə İKT-
nin böyük əhəmiyyətindən 
söz açıb. Araz Yusubov 
rəhbərlik etdiyi fakültədə bu 
sahədə ixtisaslaşmış kadrla-
rın hazırlandığını, beynəlxalq 
tədbirlərin təşkil olunduğunu 
diqqətə çatdırıb.

Qeyd edək ki, tədbir 
“Paşa Bank”ın baş sponsor-
luğu və Konvensiya Bürosu-
nun dəstəyi ilə keçirilir.

“AICT 2019” konfransı-
na ADA Universiteti, AMEA 
İnformasiya Texnologiya-
ları İnstitutu, Malayziya 
Sabah Universiteti, IEEE 
Azərbaycan şöbəsi və 
Elektrotexnika və Elektronika 
Mühəndislər İnstitutu texniki 
dəstək verir.

Təqdim olunan məruzələr 
İKT-nin tətbiqi ilə bağlı elmi-
nəzəri yenilikləri, ən son 
texnologiyaları, standartları, 
məhsulları və layihələri əhatə 
edir. 

Oktyabrın 24-dək da-
vam edən “AICT 2019” 
konfransı çərçivəsində elmi 
məruzələrlə yanaşı, ustad 
dərsləri və nümayəndə 
heyətləri arasında işgüzar 
görüşlər təşkil olunacaq.

AZƏRTAC

24 oktyabr 2019-cu il, cümə axşamı6


